
Fundur stjórnar Markaðsstofu Norðurlands  
kl. 13:00 föstudaginn 12. september 2025, Tryggvagötu 10, Akureyri 

 

Mættir stjórnarmenn: Ármann Örn Gunnlaugsson, Edda Hrund Skagfield Guðmundsdóttir, Sara 

Sigmundsdóttir, Tómas Árdal varamaður og Þorbjörg Jóhannsdóttir varamaður.  

Viggó Jónsson formaður, Hlynur Jóhannsson, Sveinbjörg Rut Pétursdóttir og Örn Arnarson tóku þátt í 

gegnum Teams. 

Starfsmenn: Arnheiður Jóhannsdóttir framkvæmdastjóri, Halldór Óli Kjartansson og Hjalti Páll 

Þórarinsson. 

 

Formaður setti fund og fól svo framkvæmdastjóra að ganga til dagskrár. 

Ákveðið var að breyta röð dagskrárliða, þar sem Halldór gat ekki setið allan fundinn.  

 

Dagskrá: 

4 VestNorden 

Halldór fór yfir stöðu mála varðandi Vestnorden ferðakaupstefnuna sem haldin verður á Akureyri 30. 

sept. – 1. okt. Þátttaka er góð, bæði meðal seljenda og kaupenda og stefnir í mjög góða sýningu þar 

sem Norðurlandið fær flotta kynningu. 

Það eru  skráð 35 samstarfsfyrirtæki og þar af eru 2 á norðurlandi vestra, 5 eru á bið og komast ekki 

inn uppúr þessu en við reyndum. Við erum með 54 staðfesta fundi og rúmlega 40 sem eru í vinnslu 

eða á bið. Það eru í boði 15 ferðir og eru hátt í 900 sæti í boði fyrir alla gesti sem eru rúmlega 500 

talsins. Við erum að taka þátt í 2 pre-ferðum og þar eru flott nöfn á blaði, heildarfjöldi þar er á fjórða 

tug. Við sjáum að fólk er að nýta tækifærið og það eru samkomur og teiti skipulögð hjá fyrirtækjum á 

svæðinu. 

 

1 Staða verkefna 

Halldór fór yfir undirbúning fyrir Ferðaþjónustuvikuna og Mannamót MAS. Mannamót Mas verða 

haldin 15. janúar næstkomandi og Ferðaþjónustuvikan 13.-15. janúar. Fyrirkomulag verður með 

svipuðu sniði og á síðasta ári, en alltaf er þó einhver þróun í gangi til að gera heildarupplifun enn 

betri. 

Halldór greindi einnig frá því að MN er að skoða að halda vinnustofur í London og Manchester í lok  

nóvember. Vinnustofurnar yrðu með svipuðu sniði og haldnar voru í apríl sem tókust mjög vel. 

 

5 Önnur mál 

Inn á borð MN hefur borist ábending um að eitt samstarfsfyrirtæki MN hafi mögulega brotið gegn 

skilmálum samstarfsfyrirtækja.  

Halldór vék af fundi. 

Umræður  



Stjórn sammála um að taka málið til umfjöllunar. Ákveðið að bjóða viðkomandi aðila að koma á fund 

til að gera grein fyrir sinni hlið málsins. 

 

1 Staða verkefna 

Framkvæmdastjóri fór yfir stöðu helstu verkefna MN. 

• MN hefur látið hanna nýja poka til að nota sem gjafir t.d. á sýningum og FAM ferðum. 

Hönnunin er byggð á áherslum úr stefnumótun stjórnar. 

• MN hefur verið að vinna stefnumótunarverkefni með Þingeyjarsveit. Stjórnarfólk sammála 

um að afraksturinn líti vel út og gæti verið grunnur til að byggja á svipuð verkefni í öðrum 

sveitarfélögum. Tómast greindi frá áhuga ferðamálafélagsins í Skagafirði til þess að fara í 

svona verkefni.  

• Rúbínleiðin (vinnuheiti) er samstarfsverkefni MN og SSNV um mögulega ferðamannaleið á 

Norðurlandi vestra með áherslu á menningu og sögu. Fyrsti fundur starfshóps verður haldinn 

mánudaginn 22. september. 

• Uppskeruhátíð MN verður haldin fimmtudaginn 23. október í Skagafirði.  

• MN mun taka þátt í Arctic Expedition Cruise Week í október í Noregi, þar sem málefni 

skemmtiferðaskipa verða rædd frá ýmsum hliðum. 

• Markaðsátak Íslandsstofu fer af stað bráðlega. 200 milljónir fengust í átakið, sem verður 

keyrt í október að mestu. Í hópnum sem tekur ákvarðanir um herferðir af þessum toga er 

aðeins einn fulltrúi fyrir allar markaðsstofurnar (MAS), sem þýðir að rödd landsbyggðanna er 

afar veik.  

Stjórn er sammála um nauðsyn þess að MN hafi sæti í þessum hóp og öðrum verkefnum er 

varða ferðaþjónustu og markaðssetningu landsins. MN er í forsvari fyrir þriðjung landsins og 

sjálfsagt að MN eigi sterka aðkomu að þessum verkefnum. 

• Viggó – skrifa bréf til ráðherra um skort á aðkomu MN við borðið þegar kemur að svona 

verkefnum. 

• Framkvæmdastjóri sótti fund um atvinnustefnu ríkisstjórnarinnar. Ferðaþjónusta lítið sýnileg 

í henni og því afar mikilvægt að nýta tengsl ferðaþjónustu við aðrar atvinnugreinar til að 

gæta hagsmuna greinarinnar. 

• Framundan eru bæði vinnustofur og sýningar hjá MN. Stærsti viðburðurinn er auðvitað 

VestNorden ferðasýningin sem haldin verður á Akureyri 30. sept – 1. okt. Vinnustofa í 

Frankfurt, þátttaka í Winter Event í Hollandi, heimsókn á IFTM Top Resa í París og þátttaka á 

WTM í London eru einnig á dagskrá nú í haust.  

• MN vann í sumar, í samstarfi við SSNE, verkefni um gönguleiðir sem fólst í því að kortleggja 

gönguleiðir á Norðurlandi eystra. Ráðinn var verktaki til að ganga leiðirnar með GPS, búa til 

leiðarlýsingar og taka myndir. Verkefnið tókst vel og afraksturinn mun koma inn á 

sameiginlega gönguleiðavef hjá Ferðamálastofu, sem einnig mun birtast á vef MN. 

 

2 Hvernig gekk sumarið – staða frá svæðunum 

Stjórn fór yfir hvernig sumarið gekk og þeirra tilfinningu fyrir stöðu mála í ferðaþjónustunni. Fólk 

sammála um að heilt yfir hafi sumarið gengið vel og september mánuður stefni í að verða mjög 

góður. Ágætar bókanir inn í haustið, en óvissa um hvernig veturinn verði.  

 



3 Flugið 

Hjalti gerði grein fyrir stöðu mála í Flugklasanum. 

• Flugið næsta vetur verður með svipuðu sniði og síðasta vetur, nema að nú hefst flug frá 

London í byrjun október og stendur til loka apríl. Flug frá Manchester hefjast í nóvember og 

standa til loka mars. Leiguflug frá Hollandi og Sviss verða með svipuðu sniði og áður. 

• Viðræður í gangi, bæði við flugfélög og ferðaskrifstofur, um nýjar flugleiðir til Akureyrar. 

Ekkert staðfest ennþá, en dropinn holar steininn. 

• Tillaga Flugklasans um breytingu á reglum Flugþróunarsjóðs er í vinnslu hjá stjórn sjóðsins. 

Vonir standa til að niðurstaðan verði að sjóðnum verði kleift að bjóða framhaldsstuðning 

eftir að hefðbundnum þriggja ára stuðningstíma lýkur. Ljóst er að þörf er á meira en þriggja 

ára stuðningi til þess að festa nýjan áfangastað í sessi. 

• Flugklasinn mun eiga fulltrúa á WinterEvent í Hollandi seinnipartinn í september, sem 

haldinn er af Voigt Travel. 

• Voigt Travel og Kontiki standa fyrir vinnufundi í Hofi 29. september, daginn fyrir VestNorden. 

Tilgangurinn er að ræða um leiguflugin þeirra til AEY, hvernig hefur gengið og hvert skal 

stefna. MN aðstoðar við skipulag og framkvæmd. Til fundarins eru boðaðir 

ferðaþjónustuaðilar á Norðurlandi, fulltrúar sveitarfélaga, ráðuneytis og stofnana sem koma 

að ferðaþjónustu. Skráning fer vel af stað. 

• Framundan er samtal um mögulega fjármögnun ríkis, sveitarfélaga og/eða annarra 

atvinnugreina á áframhaldandi starfi Flugklasans, Flugþróunarsjóðs og Akureyrarflugvallar. 

 

 

Fleira ekki rætt og fundi slitið kl. 15:15 

Fundarritari HPÞ 


